
Vorum Spiägel

Es Meitschi vorum Spiägel stahd,
es stelld siis Chepfli schreeg und grad,
und lached fiin und streichled lind
diä Häärli, wo so wildi sind.

Es Meitschi vorum Spiägel stahd,
und alls vergissd, und d'Ziit vergahd,
will's gsehd as d'Aige glänzig sind
und z'innerst dri es Fiirli brinnd.

Es Meitschi vorum Spiägel stahd,
dr Brate-n-i-dr Pfanne lahd,
es hed etz ebbis anders z'tue,
es luegd im eigne Fiirli zue.

J. v. M.

